
				এই পাতাটির মুদ্রণ সংশোধন করা প্রয়োজন। 
ষোড়শ পরিচ্ছেদ।
মুরজিহানের সন্মুখে ।
প্ৰভুভক্ত ভৃত্য কর্তৃক জগতে পকি অভূতপূৰ্ব্ব ব্যাপার সংঘটিত হইতে পারে, বেহারীচরণই তাহার জ্বলন্ত দৃষ্টান্ত ! ভারত সাম্রাজ্যে,- মোগল সিংহাসনে ;- এক ভয়াবহ অগ্নি প্ৰজ্বলিত হইয়া উঠিতেছিল, পিতা পুত্রে রক্তারক্তি হইয়া,- ভারত রক্তে প্লাবিত হইত, কত সহস্ৰ লোক, কত সহস্ৰ বীর বিনা কারণে প্ৰাণ হারাইত, অবশেষে মোগল রাজ্যের কি দশা হইত। তাহ কেহই বলিতে পারে না, কিন্তু সামান্য নিরক্ষর বেহারীচরণ ভাড়ের রাজা ছিল,-সে হরবোলা \ও বহুরূপীর অদ্বিতীয় সম্রাট ছিল বালিলেও অত্যুক্তি হয় না,-সে তাহার নিজ অভূতপূৰ্ব্ব বিদ্যার বলে যে ভয়াবহ আগুন ভারতে জলিয়া উঠিতেছিল, তাহা অচিরে নির্বাপিত করিল। বাদসহ তাহার উপর যেরূপ প্রীত হইয়াছিলেন, বাদসাবেগম মুরজিহানও ততোধিক হইলেন,-এক রাত্রে দরিদ্র বেহারীচরণ বেগম ও বাদীগণের চক্ষের মাণিক হইয়া পড়িলেন। তাহার নানারূপ বুলিতে নুরজিহান অতি বিস্মিত হইয়া কখনও অবাক হইয়া চাহিয়া রহিতেন, কখন আবার হাসিয়া আকুল হইতেন,-তাহার কন্যা সাহাজােদী নিজের গলার বহুমূল্যের হীরকহার খুলিয়া স্বহস্তে তাহার গলায় পরাইয়া দিলেন, এক রাত্রেই বেহারীচরণ বড় লোক-বাদাসাহের প্রিয় পাত্ৰ,-মুরজিহানের প্রিয়,- সে সময়ে যে একবার কোনরূপে বাদসহ বা বাদসাবেগমের মনস্তুষ্টি করিতে পারিত, তাহার। আর কোনই ভাবনা থাকিত না, বোধ হয়। বেহারীচরণ বাঙ্গালার সুবেদারি চাহিলেও মুরজিাহান তাহাতে আপত্তি করিতেন না ।
অপর কাহারও ভাগ্যে সহসা এ সৌভাগ্য উদিত হইলে সভাসদ

